
 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᓄᓇᕗᑦ ᐃᒪᓕᕆᓂᕐᒧᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᔭᓄᐊᕆ 28, 2020 

 

ᐆᒧᖓ:  ᓄᓘᔭᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ 

 

ᐱᔾᔪᑎᓕᒃ: ᑎᑎᕋᖅᑕᐅᒋᐊᕐᖓᕈᑦ ᑲᑎᒪᔾᔪᑎᒃᓴᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)-ᒃᑯᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖃᓛᕐᓂᖓᓂ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐹᕙᓐᓛᓐ 

ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᑐᒃᓯᖅᑑᑎ 

 
ᐃᓚᐅᖃᑕᐅᔪᓄᑦ: 

 

ᔮᓄᐊᕆ 7, 2020-ᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐅᖃᐅᔾᔨᓚᐅᖅᑐᑦ ᐱᓕᕆᖃᑕᐅᔪᓂ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖃᓛᕐᓂᖓᓂ, ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐊᒻᒪᓗ ᐃᓚᒋᔭᐅᔪᓂᒃ 

ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᑲᑎᒪᔩᑦ ᖃᐅᔨᓴᐃᓂᕆᔭᖓᓂ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ (ᐹᕙᓐᓛᓐ ᐅᕝᕙᓘᓐᓃᑦ 

ᑐᔅᓯᕋᐅᑎᓕᐅᖅᑐᖅ) “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᐱᓕᕆᐊᖓᓄᑦ, ᑐᒃᓯᕋᐅᑎᓕᐅᖅᓯᒪᔪᖅ ᐋᖅᑭᒋᐊᖅᑕᐅᓂᖓᓄᑦ 

ᐊᖏᖅᑕᐅᓯᒪᔪᒧᑦ ᓄᓘᔮᓂᑦ ᐱᓕᕆᐊᒃᓴᖅ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053). 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᓇᓗᓇᐃᖅᓯᓚᐅᖅᑐᑦ ᐃᖃᓗᖕᓂ ᑲᑎᒪᓂᐊᕐᓂᖏᑕ ᐅᓪᓗᖏᓐᓂ, ᐳᕉᐱᓱ 

ᐃᓐ ᑰᔭᓯ ᐃᒡᓗᕈᓯᐊᓂ:  

 

ᒫᔾᔨ 16-20, 2020  ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ 9:00-ᒥ ᐅᓪᓛᒃᑯᑦ 5:00-ᒧᑦ ᐅᓐᓄᓴᒃᑯᑦ 

ᒫᔾᔨ 23-24, 2020 ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ 9:00-ᒥ ᐅᓪᓛᒃᑯᑦ 5:00-ᒧᑦ ᐅᓐᓄᓴᒃᑯᑦ 

ᒫᔾᔨ 25, 2020 ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 9:00-ᒥ ᐅᓪᓛᒃᑯᑦ 3:00-ᒧᑦ ᐅᓐᓄᓴᒃᑯᑦ 

 

ᑎᑎᕋᖅᑕᐅᒋᐊᕐᖓᕈᑦ ᑲᑎᒪᔾᔪᑎᒃᓴᓄᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᐃᓚᓕᐅᔾᔭᐅᓯᒪᔪᑦ A) ᐊᒻᒪᓗ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ (ᐃᓚᓕᐅᔾᔭᐅᓯᒪᔪᑦ B) ᐊᑕᔪᑦ. ᓇᓕᖅᑲᖓᓄᑦ ᑖᑦᓱᒪ ᑎᑎᕋᐅᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ (NIRB) ᖃᐃᖁᔨᕗᑦ ᐱᓕᕆᖃᑕᐅᔪᓂᒃ ᑐᓂᓯᓗᑎᒃ ᑭᐅᔪᖃᕈᓐᓇᖁᓪᓗᒋ ᑎᑎᕋᖅᑕᐅᒋᐊᕐᖓᕈᑦ ᑲᑎᒪᔾᔪᑎᒃᓴᓄᑦ ᐊᒻᒪᓗ 

ᐱᔭᐅᑎᑦᑎᔪᖃᕈᓐᓇᖁᓗᒍ ᐅᖃᖃᑎᒋᒍᑎᒃᓴᓂᑦ ᐅᖃᐅᓯᒃᓴᓂᑦ ᐅᓇᐅᓕᖅᐸᑦ ᐅᕝᕙᓗᓂᑦ ᓯᕗᓂᖓᓂ ᕕᕝᕗᐊᓕ 14, 2020. 

ᐱᓕᕆᖃᑕᐅᔪᑦ ᐅᔾᔨᕈᓱᓪᓗᐊᖅᑐᑦ ᑲᑎᒪᓂᐅᔪᑦ ᒫᓐᓇᐅᔪᖅ ᐸᕐᓇᒃᑕᐅᓂᖏᓐᓂ ᐅᓪᓗᒃᑰᕐᓂᐊᕐᓂᖏᓐᓂ ᐅᓐᓄᒃᑯᑦ ᑲᑎᒪᓃᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᐅᖃᒪᖃᑎᖃᕐᓗᑎᒃ ᐱᓕᕆᖃᑕᐅᔪᒻᒪᕆᖕᓂ, ᑲᑎᒪᔾᔪᑕᐅᓂᐊᖅᑐᑦ ᐃᖏᕐᕋᓂᖏᑦ ᑭᖑᕙᕆᐊᖅᑕᐅᒃᐸᑕ 

ᐅᓐᓄᒃᑯᑦ ᑲᑎᒪᓂᒃᑲᓐᓂᐅᔪᑦ ᐊᑐᖅᑕᐅᑐᐃᓐᓇᕆᐊᖃᖅᑐᑦ ᖃᐅᔨᒪᑦᑎᐊᖁᓪᓗᒋ ᑲᑎᒪᔾᔪᑕᐅᓂᐊᖅᑐᑦ ᐃᖅᑲᓇᐃᖅᑕᐅᖕᒪᖔᑦ. 

 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ 

 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᐱᕕᒃᓴᖃᖅᑎᑦᑎᒃᑲᓐᓂᕐᓂᐊᖅᑐᖅ ᑲᒪᓂᐊᖅᑐᓄᑦ ᐱᖁᔭᓕᐅᖅᑎᐅᔪᓄᑦ ᐊᒻᒪᓗ 

ᐋᔩᖅᑎᑦᑎᔨᓄᑦ ᐅᖃᐅᓯᖃᕈᓐᓇᕐᓗᑎᒃ ᐃᓱᒪᒋᔭᐅᓯᒪᔪᓂᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐊᑲᐅᙱᓕᐅᕈᑕᐅᔪᓂᒃ ᓴᖅᑭᑕᐅᓯᒪᔪᓂᒃ 

ᐱᓕᕆᖃᑕᐅᔪᓂᒃ ᐃᓄᓕᒫᓄᑦ ᑐᓵᓂᖃᖅᑎᓪᓗᒋ ᓄᕕᐱᕆ 2019-ᖑᑎᓪᓗᒍ, ᐱᓗᐊᖅᑐᒥ ᐅᖃᐅᓯᒃᓴᐃᑦ ᓇᓗᓇᐃᖅᑕᐅᔪᑦ 

ᐱᓕᕆᖃᑕᐅᔫᑉ ᕿᒥᕐᕈᓂᖏᓐᓂ ᐃᓚᒋᐊᕈᑎᓂᒃ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ 

ᐅᓂᒃᑳᓕᐊᒥᑦ (FEIS ᐃᓚᒋᐊᕈᑎ) ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᓂᒃ, ᐅᕝᕙᓘᓐᓃᑦ 

ᑐᓂᖅᑯᑕᐅᔪᓂᒃ ᐃᓚᖃᖅᑐᑦ ᐹᕙᓐᓛᓐᑯᑦ ᑐᓴᒐᒃᓴᒃᑲᓐᓂᖏᓐᓂ ᐃᓄᓕᒫᓄᑦ ᑐᓵᓂᖃᕐᓂᐅᓚᐅᖅᑐᑦ ᓄᖅᑲᖅᓯᒪᓕᖅᑎᓪᓗᒍ. 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᑲᑎᒪᒃᑲᒐᐅᓂᐊᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᓴᓇᔨᖓᓄᑦ, 

ᑲᒪᓂᐊᖅᑐᑦ ᐃᓚᐅᖃᑕᐅᓗᑎᒃ, ᐱᔪᓐᓇᕐᓂᖃᖅᑐᑦ ᐱᓕᕆᐊᑦᑎᐊᖅᑐᑦ, ᐋᔩᖅᑎᑦᑎᔩᑦ ᑎᑎᕋᖅᑕᐅᓯᒪᔪᑦ, ᐊᒻᒪᓗ ᐱᖃᑕᐅᔪᑦ 

ᐱᔪᒪᓂᖃᖅᑐᑦ ᐊᒻᒪᓗ ᐋᖅᑭᒃᓱᓪᓚᕆᒃᓯᒪᔪᑎᑐᒃ ᐱᓕᕆᓇᓱᔾᔮᖏᑦᑐᑦ ᐱᓇᔪᒃᑕᐅᔪᑦ ᓇᓗᓇᐃᖅᑕᐅᖁᓪᓗᒋ, ᐱᓕᕆᐊᕆᓗᒋᑦ 



 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 2 ᐅᑯᓇᖓᑦ 10 

ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒐᓱᒡᓗᒋ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐊᑲᐅᙱᓕᐅᕈᑕᐅᔪᓂᒃ ᐃᓱᒪᒋᔭᐅᓯᒪᔪᑦ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐱᒋᐊᓚᐅᖅᑳᖅᑎᓐᓇᒍ. 

 

ᓯᕗᓪᓕᖅᐸᐅᓚᐅᖅᑐᑎᑐᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒥ, ᐹᕙᓐᓛᓐᑯᑦ ᓂᕆᐅᒋᔭᐅᓂᐊᖅᐳᑦ ᑎᑎᕋᐃᕙᓪᓕᐊᓂᖏᓐᓂ 

ᖄᒃᑲᓐᓂᐊᒍᑦ ᐊᖏᕈᑕᐅᓯᒪᔪᓄᑦ ᑭᐅᓂᕐᒧᑦ ᐱᔭᕇᖅᑕᐅᓯᒪᙱᑦᑐᓄᑦ ᐊᑲᐅᙱᓕᐅᕈᑕᐅᔪᓂ ᓇᓗᓇᐃᖅᑕᐅᔪᓂ ᐱᓕᕆᖃᑕᐅᔪᓄᑦ. 

ᑲᒪᓂᐊᖅᑐᑦ ᐱᔪᒪᓯᒪᔪᖅ ᐋᖅᑭᐅᒪᑎᑦᑎᖁᔨᓯᒪᓪᓗᑎᒃ ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐊᖏᕈᑕᐅᓯᒪᔪᓄᑦ ᑐᓐᓂᖅᓴᖅᑕᐅᓂᐊᕐᓗᑎᒃ 

ᑕᐃᑲᓂ ᑲᑎᒪᓂᕐᒥ ᐊᒻᒪᓗ ᑐᓂᖅᑯᑎᖃᕈᓐᓇᕐᓗᑎᒃ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᐅᑉ ᐃᓚᒋᔭᖓᓂ. ᐱᖁᔭᓕᐅᖅᑏᑦ ᐊᒻᒪᓗ 

ᐋᔩᖅᑎᑦᑎᔩᑦ ᐊᐱᕆᔭᐅᓂᐊᖅᑐᑦ ᓇᓗᓇᐃᖅᓯᖁᔭᐅᓗᑎᒃ ᐅᖃᐅᓯᓕᐅᖅᑕᐅᔪᑦ ᓈᒻᒪᖕᓂᖏᓐᓂ ᐊᖏᖅᓯᖕᒪᖔᑦ. 

 

ᓴᖅᑭᔮᖅᑎᑕᐅᔪᒦᑦᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐊᖅᑭᒃᓯᓯᒪᔪᑦ ᐃᑲᕐᕋᖓᓂ ᐱᕕᒃᓴᒥᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᑲᑎᒪᓂᐅᑉ ᐱᒋᐊᕐᓂᖓᓂ ᐹᕙᓐᓛᓐᑯᑦ ᓴᖅᑭᔮᖅᑎᑦᑎᓗᑎᒃ ᑭᐅᔾᔪᑎᖏᓐᓂᒃ ᐱᖃᑕᐅᔪᓄᑦ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ 

ᑐᓐᓂᖁᑕᐅᔪᓂᒃ ᑐᕌᒐᖃᖅᖢᑎᒃ ᐅᖃᐅᓯᒃᓴᓂᒃ ᐱᒻᒪᕆᐅᓂᖅᐹᖑᔪᓂᒃ ᐋᔩᖅᑎᑦᑎᔨᓄᑦ ᐅᕝᕙᓘᓐᓃᑦ ᑕᐃᒃᑯᓄᖓ ᐱᖃᑕᐅᔪᑦ 

ᐃᓱᒪᒋᔭᖏᑦ ᐊᔾᔨᐅᖏᓐᓂᖅᐹᖑᔪᓄᑦ. ᑲᑎᒪᔩᑦ ᐱᔪᒪᔪᑦ ᐹᕙᓐᓛᓐᑯᑦ ᑐᓂᓯᓗᑎᒃ ᓈᒻᒪᒃᑐᓂᒃ ᐸᐃᑉᐹᙳᖅᑎᑕᐅᓯᒪᔪᓂᒃ 

ᓴᖅᑭᔮᖅᑎᑕᐅᔪᒦᑦᑐᓂ ᐱᖃᑕᐅᔪᑦ ᑲᑎᒪᔭᖅᑐᖅᓯᒪᔪᓄᑦ (50-ᓂᒃ ᐊᔾᔨᓕᐅᖅᓯᒪᔪᖤᒃ), ᐃᓄᒃᑎᑐᑦ, ᐊᒻᒪᓗ ᐅᐃᕖᑎᑐᑦ 

ᑎᑎᕋᖅᑕᐅᓯᒪᔪᓂᒃ ᐊᔪᕐᓇᖏᑉᐸᑦ. ᑲᑎᒪᔩᑦ ᐱᔪᒪᓯᒪᖕᒥᔪᑦ ᐅᖃᓕᒫᒐᓕᐅᖅᓯᒪᔪᓂᒃ ᐃᓄᒃᑎᑐᑦ ᑎᑎᖅᑲᓕᐅᖅᓯᒪᔪᓂᒃ 

ᐅᖃᐅᓯᖃᖅᑐᖅ ᑎᑎᖅᑲᐃᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᒃᓴᖏᑕ ᑭᐅᔾᔪᑎᒃᓴᖏᓐᓄ ᑲᑎᙵᔪᓂᒃ ᑐᓂᔭᐅᓗᑎᒃ 

ᑲᑎᒪᓂᖃᖅᑎᓪᓗᒋ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐃᖅᑲᐃᑎᑦᑎᕗᑦ ᑲᒪᓂᐊᖅᑐᓂᒃ ᑭᒡᓕᖏᓐᓂ 

ᐹᕙᓐᓛᓐᑯᑦ ᑐᓂᓯᔪᓐᓇᕐᓂᖏᓐᓂ ᓴᖅᑭᔮᖅᑎᑕᐅᔪᒦᑦᑐᓂᒃ ᐱᓕᕆᔪᑎᒃᓴᓂᒃ ᓴᖅᑭᔮᖅᑎᓐᓂᐊᖅᑕᖏᓐᓂ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔪᒥ/ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᕕᕝᕗᐊᓕ 25, 2020-ᒥ. 

 

ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 

 

ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓂᖅ ᐃᑲᕐᕋᒥ ᐱᕕᒃᓴᖃᖅᑎᑦᑎᓂᐊᖅᑐᖅ ᓄᓇᓕᖕᒥᐅᑕᓂᒃ ᑭᒡᒐᖅᑐᐃᔨᐅᔪᓂᒃ 

ᓇᓗᓇᐃᖅᓯᔪᓇᖁᓪᓗᒋ ᐊᒃᑐᐃᓂᐅᔪᓇᖅᑐᑦ ᑐᒃᓯᕋᐅᑕᐅᔪᒧᑦ ᐱᓕᕆᐊᖑᔪᒧᑦ ᐃᓚᒋᐊᕈᑎᖓᓂ ᑭᐳᒦᖃᑕᐅᓗᓂ ᐅᖃᐅᓯᐅᔪᖤᒃ 

ᑐᒃᓯᖅᑐᖅᑕᐅᔪᒧᑦ ᐊᒻᒪᓗ ᐃᓚᐅᖃᑕᐅᓗᑎᒃ ᑲᑎᒪᔩᑦ ᖃᐅᔨᓴᖅᑕᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ 

ᖃᐃᖁᔨᓂᐊᖅᑐᑦ ᐱᖓᓱᓂᒃ (3) ᑭᒡᒐᖅᑐᐃᔨᐅᔪᓂᒃ ᐊᑐᓂ ᓄᓇᓕᖕᓂ ᐊᒃᑐᖅᑕᐅᔪᓂᒃ ᕿᑭᖅᑖᓗᖕᒥ ᐅᐊᖕᓇᖓᓂᙶᖅᑐᓂᒃ 

ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᑲᑎᒪᓂᕐᒥ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐃᖃᓗᖕᓂ, ᐊᐱᕆᔭᐅᓗᑎᒃ 

ᓄᓇᓕᖕᒥᐅᑕᓂᒃ ᑲᑐᔾᔨᖃᑎᒌᓂᒃ ᓂᕈᐊᖅᓯᓗᑎᒃ ᐃᓄᖕᓂ ᐱᔪᒪᓂᖃᖅᑐᓂᒃ ᓄᓇᓕᖏᓐᓂᒃ ᑭᒡᒐᖅᑐᐃᓂᕐᒥ; ᐃᓄᓕᒫᓂᒃ 

ᐃᓚᒋᔭᐅᔪᑦ ᐃᖃᓗᖕᓂ ᑐᙵᓱᒃᑎᑕᐅᖕᒥᔪᑦ ᑲᑎᒪᓂᐅᔪᒥᒃ ᐃᓚᐅᖃᑕᐅᔪᒪᒃᐸᑕ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐸᕐᓇᒃᓯᒪᔪᑦ ᐊᑭᓖᓂᐊᕐᓂᕐᒥᑦ ᖃᖓᑦᑕᐅᑎᓂᒃ, ᑐᔪᕐᒥᕕᒃᓴᓂᒃ ᐊᒻᒪᓗ ᓂᕆᔾᔪᑎᒃᓴᓂᒃ ᑖᒃᑯᓄᖓ ᓄᓇᓕᖕᓂ ᑭᒡᒐᖅᑐᐃᔨᐅᔪᓂᒃ 

ᐃᖃᓗᖕᓅᖁᓪᓗᒋ ᐅᐸᒍᓪᓇᖁᓪᓗᒋᑦ ᐊᒻᒪ ᐃᓚᐅᔪᓐᓇᖁᓪᓗᒋᑦ ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᐊᒻᒪᓗ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐃᖃᓗᖕᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐱᔪᒪᓂᖃᕐᓂᐊᖅᑐᑦ 

ᓄᓇᓕᖕᒥᐅᓂ ᑭᒡᒐᖅᑐᐃᔨᐅᔪᒥ ᓂᕈᐊᖅᓯᓗᑎᒃ ᕼᐋᒪᓚᒃᑯᓐᓂᖔᖅᑐᓂᒃ, ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ, ᐊᒻᒪᓗ 

ᐊᓯᖏᓐᓂ ᓄᓇᓕᖕᓂ ᑲᑎᙵᔪᓂᒃ ᖃᐅᔨᒪᑦᑎᐊᕆᐊᕐᓂᕐᒥᑦ ᓄᓇᓕᖕᓂ ᐊᔾᔨᒌᖏᑦᑐᓂᒃ ᑭᒡᒐᖅᑐᖅᑎᖃᖁᓪᓗᒋ, ᐱᓗᐊᖅᑐᒥ 

ᐃᓄᑐᖃᐃᑦ, ᐃᓄᐃᑦ ᓂᕿᒃᓴᓂᒃᑎᐅᔪᑦ, ᐊᕐᓇᐃᑦ, ᐊᒻᒪᓗ ᒪᒃᑯᒃᑐᑦ. 

 

ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᑎᓪᓗᒋ ᐹᕙᓐᓛᓐᑯᑦ 90 ᒥᓂᑦᒥ ᓴᖅᑭᔮᖅᑎᑦᑎᓗᑎᒃ ᓇᐃᒡᓕᒋᐊᖅᓯᒪᔪᓂᒃ ᐊᖏᕈᑕᐅᓇᓱᐊᖅᑐᖅ 

ᐱᓕᕆᐊᒃᓴᖅ ᐃᓚᒋᐊᕈᑎᖓᓂ ᓄᓇᓕᖕᓂ ᑭᒡᒐᖅᑐᐃᔨᐅᔪᓄᑦ, ᐃᓚᖃᖅᖢᑎᒃ ᓇᐃᑦᑐᒥᒃ ᐅᖃᐅᓯᖃᕐᓂᕐᒥ ᐊᑐᓂ ᐱᓕᕆᐊᖑᔫᑉ 

ᐃᓗᓕᖏᓐᓂ ᐊᒻᒪᓗ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒧᑦ ᖃᐅᔨᔭᐅᓯᒪᔪᓄᑦ ᐃᓚᖃᖅᑐᓂᒃ. ᐱᔪᓐᓇᕐᓂᖃᖅᑐᑦ ᐱᓕᕆᐊᑦᑎᐊᖅᑐᑦ 

ᐊᐱᕆᔭᐅᑐᐃᓐᓇᕆᐊᖃᖅᑐᑦ ᐅᖃᐅᓯᖃᖁᔭᐅᓗᑎᒃ ᐊᑐᕐᓂᖃᐅᑎᖏᓐᓂ ᖃᐅᔨᓴᕐᓂᐅᔪᒥ, ᑐᓂᓯᓗᑎᒃ ᑐᓴᒐᒃᓴᓂᒃ ᐋᔩᕈᑕᐅᔪᑦ 

ᒥᒃᓯᖏᓐᓂ ᐊᒻᒪᓗ ᑭᐅᓗᑎᒃ ᐊᐱᖅᑯᑎᐅᔪᓂᒃ ᓄᓇᓕᖕᓂ ᑭᒡᒐᖅᑐᐃᔨᐅᔪᓂᖔᖅᑐᓂᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᖃᐅᔨᓴᕐᓂᐅᔪᑦ ᒥᒃᓵᓄᑦ ᐊᖏᕈᑕᐅᓇᓱᐊᖅᑐᖅ ᐱᓕᕆᐊᒃᓴᖅ ᐃᓚᒋᐊᕈᑎᖓᓄᑦ. ᐃᑲᕐᕋᖓᑕ ᐱᕕᒃᓴᖓ ᐊᖏᔫᔪᖅ 

ᐊᑐᐃᓐᓇᐅᑎᑕᐅᓂᐊᖅᑐᖅ ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᐊᐱᕆᔪᓐᓇᖁᓪᓗᒋ ᐊᐱᖅᑯᑎᓂᒃ ᐊᒻᒪᓗ ᐅᖃᐅᓯᒃᓴᓂᒃ ᑐᓂᓯᓗᑎᒃ 

ᑲᑎᒪᔩᓄᑦ ᐃᓱᒪᒃᓴᖅᓯᐅᕈᑎᒃᓴᖏᓐᓂ. 

 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᑐᕌᒐᖃᕐᓂᐊᖅᑐᖅ ᓇᓗᓇᐃᖅᓯᓗᓂ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ ᖃᓄᐃᓕᐅᕐᓂᐅᔪᓂᒃ 

ᐱᑕᖃᕆᐊᖃᖅᑎᑕᐅᔪᓂᒃ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ ᑲᔪᓯᒋᐊᖁᓪᓗᒍ, ᐅᖃᐅᓯᒃᓴᐃᑦ ᓲᕐᓗ: ᐃᑲᕐᕋᒃᓴᖏᓐᓂ ᑎᑎᖅᑲᓂᒃ 

ᑭᐳᒃᑎᑦᑎᓂᕐᒥ ᐊᒻᒪᓗ ᑐᓴᒐᒃᓴᐃᑦ ᐱᑕᖃᕆᐊᖃᖅᑎᑕᐅᔪᑦ ᐱᖃᑕᐅᔪᓂᒃ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ ᐱᒋᐊᓚᐅᖅᑳᖅᑎᓐᓇᒍ; 

ᑭᖑᓪᓕᖅᐹᖅᓱᖅᑎᓪᓗᒍ ᐊᑲᐅᙱᓕᐅᕈᑕᐅᔪᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ; ᑎᑎᕋᑦᑎᐊᖅᓯᒪᔪᑦ ᓲᕐᓗ ᐃᓂᒋᔭᐅᔪᑦ, 

ᐃᑲᕐᕋᕆᔭᐅᓂᐊᖅᑐᑦ ᐅᕝᕙᓘᓐᓃᑦ ᐊᓯᖏᑦ ᑐᓴᒐᒃᓴᐃᑦ ᐃᓚᖃᖅᑐᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ ᐃᖏᕐᕋᓂᕆᔭᖓᓂ. 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐱᔾᔪᑎᖃᖅᑐᖅ ᑐᓂᓯᓂᕐᒥ ᐱᖃᑕᐅᔪᓄᑦ ᐱᕕᒃᓴᒥᑦ ᓇᓗᓇᐃᖅᓯᑦᑎᐊᖁᓪᓗᒋ ᑕᐃᒃᑯᐊ 

ᐊᑲᐅᙱᓕᐅᕈᑕᐅᔪᑦ ᐋᖅᑭᒃᑕᐅᓯᒪᔪᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖃᖅᑎᓪᓗᒋ, ᐊᒻᒪᓗ ᑕᐃᒃᑯᐊ ᐊᑲᐅᙱᓕᐅᕈᑕᐅᔪᑦ 

ᐱᓕᕆᔭᐅᔭᕆᐊᖃᖅᑐᓱᓕ, ᑲᑎᒪᔩᑦ ᐃᓱᒪᒋᓂᐊᖅᑕᖏᑦ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐃᓱᒪᓕᐅᕆᓯᒪᓕᖅᐸᑕ ᐊᒻᒪᓗ 



 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 3 ᐅᑯᓇᖓᑦ 10 

ᑐᓂᓯᓗᑎᒃ ᑐᕌᒐᒃᓴᒥᑦ ᑲᒪᓂᐊᖅᑐᓗᑦ ᐊᒻᒪᓗ ᐱᖃᑕᐅᔪᓄᑦ ᑭᓱᑦ ᐱᓕᕆᐊᖑᖁᔭᐅᖕᒪᖔᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ ᑖᔅᓱᒧᖓ 

ᖃᐅᔨᓴᕐᓂᕐᒧ ᑲᔪᓯᒋᐊᖃᓪᓗᒋ. 

 

ᑲᑎᒪᓂᕐᒧᑦ ᐃᖅᑲᓇᐃᔭᐅᑏᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)-ᒃᑯᑦ ᐱᓇᓱᐊᒐᒃᓴᖏᓐᓂ ᐋᖅᑭᒃᓱᐃᓯᒪᔪᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᑲᑎᒪᓂᐅᓛᖅᑐᒧᑦ, ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ: 

 

ᑐᑭᓕᐅᕆᔩᑦ: ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑐᑭᓕᐅᕆᔩᑦ ᑐᑭᓕᐅᕆᑲᐅᑎᒋᖃᑦᑕᕐᓂᐊᖅᑐᑦ 

ᐊᔪᕐᓇᖏᓐᓂᓕᒫᖓᓂ (ᐱᖃᑕᐅᔪᑦ ᐅᐃᕖᑎᑐᑦ ᑐᑭᓕᐅᕆᔨᖃᕆᐊᖃᕈᑎᒃ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖓᓂ ᐊᒻᒪᓗ/ᐅᕝᕙᓘᓐᓃᑦ ᓈᓚᖕᓂᖅᑕᖃᖅᑳᖅᑎᓐᓇᒍ 

ᑲᑎᒪᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᓐᓄ ᓇᓗᓇᐃᖅᓯᔭᕆᐊᖃᖅᑐᖅ 

ᕕᕝᕗᐊᓕ 21, 2020 ᐅᓪᓗᖓᓂ). 

ᐃᒃᓯᕙᐅᑕᑦ  ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ: 

ᐋᔩᖅᑎᑦᑎᔩᑦ ᑐᓂᔭᐅᓂᐊᖅᑐᑦ ᒪᕐᕉᖕᓂ (2) ᐃᒃᓯᕙᐅᑕᓂᒃ ᑲᑐᔾᔨᖃᑎᒌᖕᒧ ᐊᑕᐅᓯᕐᒧ ᑭᐳᒻᒪᕆᖕᒥ. 

ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ: ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᐃᒃᓯᕚᕐᓂᐊᖅᑐᑦ ᑭᐳᒻᒪᕆᖕᒥ. 

ᑲᑎᒪᑎᑦᓯᔨ: ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᑲᑎᒪᑎᑦᓯᔨᖃᕐᓂᐊᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂ (NIRB)-ᒃᑯᑦ ᓴᓇᔨᖓᓂ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐃᒃᓯᕙᐅᑕᖃᕐᓗᓂ 

ᑲᑎᒪᔩᑦ ᐃᒃᓯᕙᐅᑕᙳᓚᐅᑲᖅᑐᒥ. 

ᐱᓕᕆᔪᑎᒃᓴᐃᑦ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐊᑐᐃᓐᓇᐅᑎᑦᑎᓂᐊᖅᑐᑦ ᐱᓕᕆᔪᑎᒃᓴᐃᑦ 

ᐊᔾᔨᖏᓐᓂ ᖃᕋᓴᐅᔭᑎᒍᑦ ᑲᑎᒪᔩᑦ ᐃᓄᓐᓄᑦ ᐊᑎᓕᐅᖅᑕᐅᕕᒃ ᐃᓗᐊᓃᑦᑐᓂ ᓄᓘᔮᓂ 

ᐱᓕᕆᐊᖑᔪᒧᑦ, ᐃᓚᖃᖅᖢᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ 

ᐅᓂᒃᑳᓕᐊᒥᑦ (FEIS) ᐃᓚᒋᐊᕈᑎ ᑎᑎᕋᙳᖅᑕᐅᓯᒪᔪᓂᒃ ᐊᒻᒪᓗ ᑕᑯᒃᓴᐅᑎᑕᐅᓯᒪᔪᑦ 

ᓄᕕᐱᕆ 2019 ᐃᓄᓕᒫᓄᑦ ᑐᓵᓂᖃᖅᑎᓪᓗᒋ, ᐊᒻᒪᓗ ᑐᓂᖅᑯᑕᐅᒃᑲᓐᓂᖅᑐᑦ ᐱᔭᐅᔪᕕᓃᑦ 

ᑲᑎᒪᓕᖅᑎᓪᓗᒋ ᐊᒻᒪᓗ ᑲᑎᒪᓂᖃᖅᑎᓪᓗᒋ. 

ᑲᑎᒪᓂᕐᒥᑦ  

ᐱᕕᖃᒃᑎᑦᑎᓃᑦ: 

ᑲᑎᒪᓃᑦ ᐱᒋᐊᖃᑦᑕᕐᓂᐊᖅᑐᑦ 9:00 ᐅᓪᓛᒃᑯᑦ ᐊᒻᒪᓗ ᐃᖏᕐᕋᓗᑎᒃ 5:00 ᐅᓐᓄᒃᑯᑦ ᑎᑭᓪᓗᒍ 

ᖃᐅᑕᒫᑦ, ᐃᑲᕐᕋᒥᑦ ᐊᑕᐅᓯᕐᒥ ᕿᑲᕐᓗᑎᒃ ᐅᓪᓗᕈᒻᒥᓴᕐᓇᖅᑎᓪᓗᒋ ᐊᒻᒪᓗ ᒪᕐᕉᖕᓂ 15 ᒥᓂᑦᓂ 

ᐋᓐᓂᐊᖃᖅᑕᐃᓕᓂᕐᒧ ᓄᖅᑲᖓᓗᑎᒃ ᐅᓪᓗᖅ ᐃᖏᕐᕋᑎᓪᓗᒍ. ᓂᕆᔭᕐᓂᖅᑑᑎᓂᑦ 

ᐊᑐᐃᓐᓇᐅᔪᖃᕐᓂᐊᖅᑐᖅ ᐋᓐᓂᐊᖃᖅᑕᐃᓕᓂᕐᒧ ᓄᖅᑲᖓᑎᓪᓗᒋ; ᓂᕆᔭᒃᓴᐃᑦ ᐃᓚᐅᔪᓄᑦ 

ᐱᑕᖃᔾᔮᖏᑦᑐᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐋᖅᑭᒃᓱᐃᓛᖅᑐᑦ ᑲᑎᒪᓂᐅᔪᓂ ᐱᕕᖃᖅᑎᑦᑎᓗᑎ ᐊᑐᓂ 

ᐃᓚᐅᖃᑕᐅᔪᒪᔪᓂ ᐅᖃᕈᓐᓇᕐᓗᑎ ᐊᑲᐅᙱᓕᐅᕈᑕᐅᔪᓂᒃ/ᐃᓱᒫᓘᑎᓂᒃ/ᐅᖃᐅᓯᒃᓴᓂᒃ ᐱᔾᔪᑎᖃᖅᑐᓂᒃ ᑲᑎᒪᔾᔪᑎᒃᓴᓄᑦ ᐊᑐᓂ 

ᐋᖅᑭᒃᓱᖅᓯᒪᕙᒌᖅᑐᒃᑯᑦ, ᐃᑲᕐᕋᖏᑕ ᑭᒡᓕᖏᑦ ᐊᔭᐅᖅᓱᖅᑕᐅᓗᑎᒃ ᖃᐅᔨᒪᑦᑎᐊᕆᐊᕐᓂᕐᒥᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᑲᑎᒪᓂᖅ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᑲᑎᒪᓂᐅᔪᑦ ᑭᖑᕙᖓᓕᖁᓇᒋᑦ. ᑲᑎᒪᔩᑦ ᐱᕕᖃᖅᑎᑦᑎᒃᑲᓐᓂᕋᔭᖅᑐᑦ 

ᐅᖃᖃᑎᒌᓂᕐᒧᑦ ᑕᐃᒃᑯᓄᖓ ᐅᖃᐅᓯᒃᓴᓄᑦ ᐃᓱᒫᓘᑕᐅᓂᖅᐹᓄᑦ ᐅᕝᕙᓘᓐᓃᑦ ᒪᓕᒐᐅᔪᓂᒃ ᐱᔪᓐᓇᕐᓂᖃᕐᕕᒋᔭᐅᔪᑦ 

ᖄᖏᖅᑕᖃᑦᑕᐅᑎᓯᒪᔪᓄᑦ. 

 

ᐱᖃᑕᐅᔪᑦ ᐸᕐᓇᒃᓯᒪᔪᑦ ᑲᑎᒪᖃᑕᐅᓂᕐᒥ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 

ᐅᑯᓄᖓ ᖃᐅᔨᓴᕐᓂᐅᔪᓄᑦ ᐹᕙᓐᓛᓐ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐱᑎᑦᑎᓪᓗᐊᖅᑐᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)-ᒃᑯᑦ ᐊᒡᓚᒡᕕᖓᓂ ᑎᑎᕋᑦᑎᐊᖅᓯᒪᔪᓂᒃ ᐱᔾᔪᑎᖃᖅᑐᓂᒃ ᑭᒡᒐᖅᑐᐃᔨᐅᔪᑦ 

ᐅᓄᕐᓂᖏᓐᓂ ᑲᑎᒪᖃᑕᐅᓂᐊᖅᑐᓂᒃ, ᐃᓚᖃᖅᖢᑎᒃ ᐊᑎᖏᓐᓂ, ᐃᖅᑲᓇᐃᔮᕆᔭᖏᓐᓂ ᐊᒻᒪᓗ ᖃᐅᔨᒪᔪᕐᔪᐊᖑᔫᑉ 

ᖃᐅᔨᒪᓂᖏᓐᓂ ᐊᑐᓂ ᐅᕝᕙᓘᓐᓃᑦ ᐱᔪᓐᓇᕐᓂᖏᓐᓂ ᕕᕝᕗᐊᓕ 14, 2020-ᒥ ᐅᕝᕙᓘᓐᓃᑦ ᑐᖔᓂ. 

 



 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 4 ᐅᑯᓇᖓᑦ 10 

ᐱᕙᓪᓕᐊᔪᓕᕆᓃᑦ ᐊᑐᐃᓐᓇᐅᓂᖏ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐃᑲᔪᖅᓱᐃᔪᑦ ᐸᕐᓇᒃᓯᒪᔪᓂᒃ ᐊᒃᓱᕈᕐᓂᐅᔪᓂᒃ ᐃᓄᓕᒫᓂᒃ 

ᐱᕙᓪᓕᐊᔪᓕᕆᓂᕐᓄᑦ ᐅᐸᒡᕕᐅᔪᓂᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ, ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᐊᒻᒪᓗ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᐃᖏᕐᕋᓂᖏ ᐱᕙᓪᓕᐊᔪᓕᕆᓇᓱᒡᓗᒋ ᐊᒻᒪᓗ ᖃᐅᔨᒪᑦᑎᐊᕆᐊᕐᓂᕐᒥᑦ ᐱᕙᓪᓕᐊᔪᓕᕆᓂᕐᓂ 

ᑭᒡᒐᖅᑐᐃᔨᐅᔪᑦ ᑐᓂᔭᐅᓯᒪᓗᑎᒃ ᓈᒻᒪᒃᑐᒥ ᐅᐸᒃᓯᔪᓐᓇᕐᓂᕐᒥ ᑲᑎᒪᓂᐅᔪᓂᒃ ᐅᓂᒃᑳᓕᐅᖅᑕᖏᑦ ᑕᒻᒪᖅᓯᒪᖏᑦᑑᖁᓪᓗᒋ. ᑭᓯᐊᓂ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᓇᓗᓇᐃᖅᓯᔭᕆᐊᖃᕆᕗᑦ ᐃᓚᐅᖃᑕᐅᔪᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ 

ᓈᒻᒪᙱᑦᑐᒥ ᑭᒡᓕᖃᖅᑎᑕᐅᓂᖏᓐᓂ ᐱᔪᒪᓂᖏᓐᓂ ᐊᒻᒪᓗ ᐱᔪᓐᓇᕐᓂᖏᓐᓂ ᐃᓚᐅᖃᑕᐅᓂᕐᒧᑦ ᑕᒪᒃᑭᐅᒪᔪᒥ ᓂᐱᓕᐅᕆᓂᐅᔪᑦ 

ᐸᒡᕕᓵᕆᓂᖃᕐᓂᐊᕈᑎᒃ ᐅᕝᕙᓘᓐᓃᑦ ᓂᐱᖃᓗᐊᓕᕈᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)-ᒃᑯᑦ ᐋᖅᑭᒃᓯᓯᒪᕗᑦ 

ᒪᓕᒋᐊᓕᖕᓂ ᓂᐱᓕᐅᕆᓂᐅᔪᓄᑦ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᓄᑦ ᐊᒻᒪᓗ ᐊᓯᖏᓐᓂ ᐱᓕᕆᓂᐅᔪᓄᑦ ᐊᐱᕆᓪᓗᓂ ᑕᒪᒃᑭᑦ 

ᓯᐊᒻᒪᖅᑎᑦᑎᔨᐅᔪᑦ ᐱᓕᕆᕝᕕᖏᑦ ᐃᑲᔪᖅᓱᐃᓗᑎᒃ ᒥᑭᓛᖑᑎᑦᑎᓇᓱᐊᕐᓂᕐᒧᑦ ᑕᐃᒪᐃᑦᑐᓄᑦ ᐸᒡᕕᓵᕆᓂᐅᔪᓄᑦ. 

 

ᑕᐃᒪᐃᒻᒪᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐱᖁᔨᓯᒪᕗᑦ ᐱᕙᓪᓕᐊᔪᓕᕆᓂᕐᓄᑦ ᐅᐸᒡᕕᐅᔪᓂᒃ 

ᓂᐱᓕᐅᕆᔪᒪᔪᓂᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒥ, ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᐊᒻᒪᓗ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ (ᑕᕐᕆᔭᐅᑏᑦ, ᐊᔾᔨᙳᐊᑦ, ᓂᐱᓕᐅᕆᓂᖅ), ᐱᔪᒪᓂᖃᕐᓗᑎᒃ ᐱᕙᓪᓕᐊᔪᓕᕆᓃᑦ 

ᐊᑐᐃᓐᓇᐅᓂᖏᓐᓂ ᑲᑎᒪᔨᓂᒃ ᕕᕝᕗᐊᓕ, 21, 2020-ᒥ ᐅᕝᕙᓘᓐᓃᑦ ᑐᖔᓂ. 

 

ᓇᐃᓪᓕᒋᐊᖅᓯᒪᔪᒃᑯᑦ ᐱᒻᒪᕆᐅᔪᑦ ᐅᓪᓗᖏᑦ 
 

ᒪᑐᓗᒍ, ᐅᑯᐊ ᓇᐃᓪᓕᒋᐊᖅᓯᒪᔪᒃᑯᑦ ᐱᒻᒪᕆᐅᔪᑦ ᑭᒡᓕᐅᔪᑦ ᖃᐅᔨᓴᕐᓂᖃᐃᓐᓇᕐᓂᕐᒧ ᐃᓚᖃᖅᑐᑦ ᐱᒋᐊᕈᑕᐅᔪᖅ 2 

ᐱᕙᓪᓕᐊᑎᑦᑎᓂᕐᒧᑦ ᑐᓂᖅᑯᑕᐅᔪᖅ, ᐊᒻᒪᓗ ᐱᖃᑕᐅᔪᑦ ᐊᐱᕆᔭᐅᓯᒪᔪᑦ ᖃᐅᔨᔭᐅᔪᒪᔪᓕᒫᑦ ᐃᓚᖃᖅᖢᑎᒃ ᑐᓂᖅᑯᑕᐅᓂᐊᖅᑐᓂᒃ 

ᑐᕌᖅᑎᑕᐅᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᓐᓄ ᐅᕗᖓ info@nirb.ca ᐱᔾᔪᑎᖃᖅᑐᓂᒃ: 

 

 

ᕖᕝᕗᐊᓕ 6, 2020 ᐋᔩᖅᑎᑦᑎᔩᑦ ᐊᒻᒪᓗ ᐱᖃᑕᐅᔪᑦ ᐱᔪᒪᓂᖃᖅᑐᑦ ᓄᑖᙳᕆᐊᖅᑎᑦᑎᓗᑎᒃ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒎᖅᑐᓂᒃ ᕿᒥᕐᕈᓗᑎᒃ ᑐᓂᖅᑯᑕᐅᔪᓂᒃ (ᑕᐃᒪᓐᓇ ᓂᕈᐊᖅᐸᑕ). 

 

ᕖᕝᕗᐊᓕ 13, 2020 ᐹᕙᓐᓛᓐᑯᑦ ᑭᐅᓯᓗᑎᒃ ᓄᑖᙳᕆᐊᖅᑎᑦᑎᓗᑎᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒎᖅᑐᓂᒃ ᕿᒥᕐᕈᓗᑎᒃ 

ᑐᓂᖅᑯᑕᐅᔪᓂᒃ (ᑕᐃᒪᓐᓇ ᓂᕈᐊᖅᐸᑕ).  

 

ᕖᕝᕗᐊᓕ 14, 2020 1) ᐱᖃᑕᐅᔪᑦ ᑐᓂᓯᓗᑎᒃ ᐅᖃᐅᓯᒃᓴᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᓐᓄ 

ᑎᑎᕋᖅᑕᐅᒋᐊᕐᖓᕈᑦ ᑲᑎᒪᔾᔪᑎᒃᓴᓄᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᐊᒻᒪᓗ 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ. 

 2) ᐱᖃᑕᐅᔪᑦ ᑐᓂᓯᓗᑎᒃ ᑎᑎᕋᖅᓯᒪᓂᐅᔪᒥ ᑭᒡᒐᖅᑐᐃᔨᐅᓂᐊᖅᑐᓄᑦ ᑲᑎᒪᓂᕐᓂ 

ᑲᑎᒪᖃᑕᐅᓂᐊᖅᑐᓂᒃ, ᐃᓚᖃᖅᖢᑎᒃ ᐊᑎᖏᓐᓂ, ᐃᖅᑲᓇᐃᔮᕆᔭᖏᓐᓂ ᐊᒻᒪᓗ ᖃᐅᔨᒪᔪᕐᔪᐊᖑᔫᑉ 

ᖃᐅᔨᒪᓂᖏᓐᓂ ᐅᕝᕙᓘᓐᓃᑦ ᐱᔪᓐᓇᕐᓂᖏᓐᓂ. 

 

ᕖᕝᕗᐊᓕ 21, 2020 1) ᐱᖃᑕᐅᔪᑦ ᑐᓴᖅᑎᑦᑎᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᓐᓂ 

ᐱᑕᖃᕆᐊᖃᖅᑎᑕᐅᔪᓂᒃ ᐅᐃᕖᑎᑐᑦ ᑐᓵᔨᐅᔪᓄᑦ ᐃᓚᖃᖅᖢᓂ ᐊᔾᔨᐅᖏᑦᑐᓂᒃ 

ᑐᓵᔾᔪᑎᓂᒃ/ᑕᕐᕆᔭᕈᑎᓂᒃ ᐱᖁᑎᓂᒃ ᐅᕝᕙᓘᓐᓃᑦ ᐱᓇᓱᐊᒐᒃᓴᖏᓐᓂ ᐋᖅᑭᒃᑕᐅᔭᕆᐊᖃᖅᑐᓂᒃ 

ᐱᑕᖃᕆᐊᖃᖅᑐᓂᒃ ᑲᑎᒪᑎᓪᓗᒋ. 

 2) ᐱᔪᒪᔭᐅᔪᑦ ᐱᕙᓪᓕᐊᔪᓕᕆᓃᑦ ᐊᑐᐃᓐᓇᐅᖁᓪᓗᒋ ᓂᐱᓕᐅᖁᓪᓗᒋ ᓈᓚᖕᓂᖅᑕᖃᖅᑳᖅᑎᓐᓇᒍ 

ᑲᑎᒪᓃᑦ ᐃᖏᕐᕋᓂᖏᓐᓂ (ᑕᕐᕆᔭᐅᑏᑦ, ᐊᔾᔨᙳᐊᑦ, ᑐᓵᔾᔪᑏᑦ). 

 

ᕖᕝᕗᐊᓕ 25, 2020 ᐹᕙᓐᓛᓐᑯᑦ ᐃᓪᓗᐊᖅᓯᔪᖅ ᓴᖅᑭᔮᖅᑎᑕᐅᔪᒦᑦᑐᑦ ᐱᓕᕆᔪᑎᒃᓴᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂ (NIRB)-ᒃᑯᓐᓄ. 

 

ᕖᕝᕗᐊᓕ 28, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᓴᖅᑭᑦᑎᔪᑦ ᑭᖑᓪᓕᖅᐹᒥ ᑲᑎᒪᔾᔪᑎᒃᓴᒥ  

 

 

 

 

 

ᐊᐱᖅᑯᑎᔅᓴᖃᕐᓂᕈᕕᑦ ᐱᔾᔪᑎᖃᖅᑐᓂ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖃᓛᕐᓂᖓᓂ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ 

ᑲᑎᒪᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᖃᐅᔨᓴᖅᑕᖓᓂ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ 

ᑐᒃᓯᖅᑐᖅᑕᐅᔪᒥ, ᖃᐅᔨᒋᐊᕐᕕᒋᒍᒃ ᓵᓚᒪᓐ ᐊᒨᓄ, ᐊᖅᑭᑎᐊᖅᓯᒪᔭᕆᐊᓕᑦᑎᒍᑦ ᐅᖃᐅᔾᔨᒋᐊᖅᑎ II ᐅᕙᓂ samuno@nirb.ca 

mailto:info@nirb.ca
mailto:samuno@nirb.ca


 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 5 ᐅᑯᓇᖓᑦ 10 

ᐅᕝᕙᓘᓐᓃᑦ (867) 983-4603 ᐅᕝᕙᓘᓐᓃᑦ ᑰᕆ ᐹᑯ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I  

ᐅᕙᓂ (867) 983-4607 ᐅᕝᕙᓘᓐᓃᑦ cbarker@nirb.ca. 

 

ᓱᓕᓪᓗᖓ, 

 

 

 

 

 

ᑖᕋ ᐋᑯ 

ᑐᑭᒧᐊᒃᑎᑦᑎᔨ, ᐋᖅᑭᑦᑎᐊᖅᓯᒪᔭᕆᐊᓕᖕᓄᑦ ᐱᔨᑦᑎᕋᕐᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᒥᒐᓐ ᓗᐊᑦ-ᕼᐅᐃᓕ, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᒡᓂᐊᕐᕕᒃ ᑎᒥᑯᑕ 

 ᓘ ᑳᒧᒫᓐ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ  

 

ᑐᓂᔭᐅᖃᓯᐅᑎᔪ: ᐃᓚᓕᐅᔾᔭᐅᓯᒪᔪᖅ A − ᑎᑎᕋᖅᑕᐅᒋᐊᕐᖓᕈᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᑲᑎᒪᔾᔪᑎᒃᓴᐃᑦ 

 ᐃᓚᓕᐅᔾᔭᐅᓯᒪᔪᖅ B − ᑎᑎᕋᖅᑕᐅᒋᐊᕐᖓᕈᑦ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ ᑲᑎᒪᔾᔪᑎᒃᓴᐃᑦ 

  

mailto:cbarker@nirb.ca


 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 6 ᐅᑯᓇᖓᑦ 10 

 

ᐃᓚᓕᐅᔾᔭᐅᓯᒪᔪᖅ A: 

ᑎᑎᕋᖅᑕᐅᒋᐊᕐᖓᕈᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᑲᑎᒪᔾᔪᑎᒃᓴᐃᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ  

ᑲᑎᒪᔨᖏᑦ (NIRB)  

ᑎᑎᕋᒃᑕᐅᓯᒪᔪᑦ ᓈᓴᐅᑖ: 

08MN053 – ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒧᑦ ᐊᖏᕈᑎᒃᓴᓕᐊᖑᔪᒧᑦ 

ᑐᒃᓯᕋᐅᑎᓕᐅᖅᓯᒪᔪᖅ:  ᐹᕙᓐᓛᓐᑯᑦ ᓴᕕᕋᔭᒃᓴᓂᐅᖅᑎᒃᑯᑦ ᐅᔭᕋᖕᓂᐊᕐᕕᖓᓂ 

ᓇᒦᓛᕐᓂᖏᑦ:  ᑰᔭᓯ ᐃᒡᓗᕈᓯᖅ, ᐳᕉᐱᓱ ᐃᓐ, ᐃᖃᓗᐃᑦ, ᓄᓇᕗᑦ 

ᐅᓪᓗᖏᑦ:  ᒫᔾᔨ 16-20, 2020 

ᐃᑲᕐᕋᖏᑦ: ᐃᑲᕐᕋᓕᒫᖏᑦ ᓇᓚᐅᑦᑖᖅᓯᒪᔪᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᐅᖃᖃᑎᒋᒍᑎᒃᓴᑦ ᐅᖃᓚᐅᑕᐅᓗᑎᒃ 

ᐊᓯᕈᒃᑎᑕᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB)-ᒃᑯᑦ ᐃᓱᒪᖅᓲᑎᒋᓗᓂᖏᑦ. 

ᐅᓐᓄᒃᑯᑦ ᑲᑎᒪᕐᑲᓂᕐᓂᕐᐅᔪᑦ ᐋᖅᑭᑦᑕᐅᔪᓐᓇᖅᑐᑦ ᑕᐃᒪᐃᒋᐊᖃᖅᑐᕆᔭᐅᒍᓂ ᐱᔭᕇᕐᓗᒋᑦ 

ᑲᑎᒪᔾᔪᑎᔅᓴᐃᑦ. 

ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ ᑲᑎᒪᔪᑎᖃᕐᓗᑎᒃ:  9:00-ᒥ ᐅᓪᓛᒃᑯᑦ – 5:00-ᒧᑦ ᐅᓐᓄᓴᒃᑯᑦ 

ᐅᓐᓄᒃᑯᑦ ᑲᑎᒪᓃᑦ: 6:30-ᒥ ᐅᓐᓄᒃᑯᑦ – 9:00-ᒧᑦ ᐅᓐᓄᒃᑯᑦ 

(ᐱᑕᖃᕆᐊᖃᖅᑎᑕᐅᒍᓂ ᑭᓯᐊᓂ) 

 

ᓇᒡᒐᔭᐅ, ᒫᔾᔨ 16, 2020 – ᐅᓪᓗᖅ 1 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓃᑦ 

ᒪᑐᐃᖅᑕᐅᓂᖓ: 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB) ᑐᙵᓱᒃᑎᑦᑎᓂᖅ ᐊᒻᒪᓗ ᐅᖃᓚᒋᐊᓕᕐᓂᖅ (30 ᒥᓂᑦᓄᑦ) 

a. ᓇᓗᓇᐃᖅᑕᐅᓂᖏᑦ, ᕿᒥᕐᕈᓂᖅ ᐊᑐᖅᑕᐅᔭᕆᐊᓕᓐᓂᑦ ᐱᖅᑯᓯᑐᖃᐃᑦ, ᐋᖅᑭᔅᓯᒪᓂᖓ 

ᐊᖅᑭᑎᐊᖅᓯᒪᔭᕆᐊᓕᑦᑎᒍᑦ ᑲᑎᒪᓂᐅᔪᓂᑦ, ᐊᓯᖏᓪᓗ 

b. ᑐᓴᖅᑕᐅᑎᑕᐅᓂᖏᑦ ᑲᑎᒪᔭᖅᑐᖃᑕᐅᓯᒪᔪᑦ 

c. ᓇᐃᓈᖅᓯᔪᑎᑦ ᑲᑎᒪᔾᔪᑎᒃᓱᓂᑦ 

d. ᑲᑎᒪᓂᐅᔪᒧᑦ ᐊᑐᖅᑕᐅᓂᐊᖅᑐᑦ  

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ: 

2. ᐹᕙᓐᓛᓐᑯᑦ ᓴᖅᑭᔮᖅᑎᑕᐅᔪᒦᑦᑐᖏᑦ  

a. ᐱᒋᐊᕐᓂᖓ ᐊᒻᒪᓗ ᓇᐃᒡᓕᒋᐊᖅᓯᒪᔪᖅ (60 ᒥᓂᑦᓄᑦ) 

i. ᓄᑖᙳᕆᐊᖅᑎᑦᑎᓂᕐᒧᑦ ᐱᓕᕆᐊᖑᔫᑉ ᐃᓗᓕᖏᑕ ᑕᐅᑐᒐᖓ ᐊᒻᒪᓗ ᐅᓂᑲᐅᓯᖓ; 

ii. ᓄᑖᙳᕆᐊᖅᑎᑦᑎᓂᕐᒧᑦ ᑲᔪᖏᖅᑕᐅᓯᒪᔪᓄᑦ ᑎᑎᕋᖅᓯᒪᔭᖏᑦ ᐊᒻᒪᓗ ᓇᐃᓪᓕᒋᐊᖅᓯᒪᔪᒃᑯᑦ 

ᐱᓕᕆᔪᑎᒃᓴᐃᑦ ᑐᓂᔭᐅᓗᑎᒃ ᑕᐃᒪᙵᓂ ᐊᐃᑉᐸᖓ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᑲᑎᒪᓂᖃᓚᐅᖅᑎᓪᓗᒋ ᔫᓂ 2019-ᒥ ᐊᒻᒪᓗ ᐃᓄᓕᒫᓄᑦ ᑐᓵᓂᖃᕐᓂᐅᓚᐅᖅᑐᑦ ᓄᕕᐱᕆ 2019-

ᖑᑎᓪᓗᒍ; 

iii. ᓇᐃᓪᓕᒋᐊᖅᓯᒪᔪᒃᑯᑦ ᑲᑎᒪᔾᔪᑎᒃᓴᐃᑦ ᐋᖅᑭᒃᓱᖅᑕᐅᓯᒪᔪᑦ ᓄᑖᙳᕆᐊᖅᑎᑦᑎᓂᕐᒧᑦ ᑲᔪᖏᖅᑕᐅᓯᒪᔪᑦ 

ᐊᒻᒪᓗ ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᔪᕕᓃᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᐅᖃᐅᓯᐅᔪᕕᓂᕐᓂᒃ ᐋᖅᑭᒃᑕᐅᓯᒪᖏᓐᓂᕋᖅᑕᐅᓪᓗᑎᒃ; 

iv. ᓄᑖᙳᕆᐊᖅᑎᑦᑎᓂᕐᒧᑦ ᓄᓇᓖᑦ ᐃᓚᐅᑎᑕᐅᓂᖏᑦ ᐊᒻᒪᓗ ᓄᓇᓕᖕᓂ ᑭᐅᔭᐅᔪᕕᓂᕐᓂ. 

b. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᒃᓴᐃᑦ − ᐃᓚᐅᔪᓄᑦ ᐊᐱᖅᓱᕐᕕᒃᓴᐅᓂᐊᖅᑐᖅ ᐊᑐᓂ 

ᓴᖅᑭᔮᖅᑎᑕᐅᔪᒦᑦᑐᑦ ᐱᔭᕇᕌᖓᒥᒃ:  

i. ᐃᓚᓕᐅᔾᔨᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ (45 ᒥᓂᑦᓄᑦ) 

ii. ᐊᐅᓚᑕᐅᔪᓄᑦ ᐱᔪᓐᓇᕐᓂᖏᑦ (20 ᒥᓂᑦᓄ) 

iii. ᐊᓯᖔᒎᕈᓐᓇᕐᒪᖔᑦ ᖃᐅᔨᓴᕐᓂᖅ ᐊᒻᒪᓗ ᖃᓄᐃᓕᐅᕈᑎᒋᖃᑦᑕᖅᑕᖏ (20 ᒥᓂᑦᓄ) 

3. ᑲᒪᓂᐊᖅᑐᑦ ᐊᒻᒪᓗ ᐋᔩᖅᑎᑦᑎᔩᑦ: ᑭᐅᔾᔪᑏᑦ ᐊᐱᖅᑯᑕᐅᔪᑦ ᓅᑕᐅᔪᕕᓃᑦ ᐃᓄᓕᒫᓄᑦ ᑐᓵᓂᖃᖅᑎᓪᓗᒋ 

4. ᐊᐱᖅᑯᑏᑦ ᐊᓯᖏᓐᓂ ᐱᔪᒪᓂᖃᖅᑐᓂᒃ ᐱᖃᑕᐅᔪᓂᒃ ᐅᕝᕙᓘᓐᓃᑦ ᐃᓄᓕᒫᓂᒃ  

ᐅᓪᓗᖅ 1 ᒪᑐᔭᐅᓂᖓ 

ᐊᐃᑉᐹ, ᒫᔾᔨ 17, 2020 – ᐅᓪᓗᖅ 2 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓃᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 1-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᒪᑐᐃᕐᓂᖓᓄᑦ ᐅᖃᐅᓯᔅᓴᐃᑦ 

2. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᒃᓴᐃᑦ − ᐃᓚᐅᔪᓄᑦ ᐊᐱᖅᓱᕐᕕᒃᓴᐅᓂᐊᖅᑐᖅ ᐊᑐᓂ ᓴᖅᑭᔮᖅᑎᑕᐅᔪᒦᑦᑐᑦ 

ᐱᔭᕇᕌᖓᒥᒃ: 

a. ᐃᒪᒃᑯᑦ ᐅᓯᖃᖅᑕᖅᑎᑦᑎᓂᕐᒧᑦ; ᓯᑯᒥᒃ ᓱᕋᑦᑎᕆᓂᐅᔪᒧᑦ ᖃᐅᔨᓴᐃᓂᐅᔪᒥ ᐅᕚᔾᔭᐃᒃᑯᑎ ᐃᒪᖅ ᐊᒻᒪᓗ 

ᐅᖅᓱᐊᓗᖕᒧᑦ ᑯᕕᓂᐅᔪᒧᑦ ᐆᒃᑐᕋᐅᑎᐅᔪᒧᑦ, ᐃᒪᒃᑯᑦ ᐊᕙᑎᖓᓐᓂ, ᐃᒪᒃᑯᑦ ᐆᒪᔪᐃᑦ ᐊᒻᒪᓗ 

ᓇᐅᑦᑎᖅᓱᕐᓂᐅᔪᒥ ᐊᒻᒪᓗ ᓱᕋᒃᑕᐅᑦᑕᐃᓕᓂᕐᓂ; ᐃᓚᖃᖅᑐᒥ ᐊᑑᑎᓕᖕᓂ ᐊᐅᓚᑕᐅᓂᖏᓐᓄᑦ 

ᐊᒻᒪᓗ/ᐅᕝᕙᓘᓐᓃᑦ ᓱᕋᒃᑕᐅᑦᑕᐃᓕᓂᕐᓄ ᐸᕐᓇᐅᑎᓂᑦ (120 ᒥᓂᑦᓄᑦ) 

b. ᐃᒥᑦᑎᐊᕙᐃᑦ ᐊᕙᑎᖓ ᐱᖃᓯᐅᑎᓪᓗᓂ ᐃᒪᐅᑉ ᖃᖓᓂ ᖃᐅᔨᓴᐃᓂᖅ, ᐃᒥᑦᑎᐊᕙᓐᓂᑦ ᐆᒪᔪᐃᑦ 

ᖃᐅᔨᓴᐃᓂᖅ, ᐃᓚᖃᖅᑐᒥ ᐊᑑᑎᓕᖕᓂ ᐊᐅᓚᑕᐅᓂᖓᓄᑦ ᐊᒻᒪᓗ/ᐅᕝᕙᓘᓐᓃᑦ ᓱᕋᐃᕐᔪᐊᖅᑐᖃᕐᓂᖅᐸᑦ 

ᖃᓄᐃᓕᐅᕐᓂᐊᕐᓂᖏᓐᓄᑦ ᐸᕐᓇᐅᑏᑦ (90 ᒥᓂᑦᓄᑦ) 

3. ᐊᐱᖅᑯᑏᑦ ᐊᓯᖏᓐᓂ ᐱᔪᒪᓂᖃᖅᑐᓂᒃ ᐱᖃᑕᐅᔪᓂᒃ ᐅᕝᕙᓘᓐᓃᑦ ᐃᓄᓕᒫᓂᒃ 

ᐅᓪᓗᖅ 2 ᒪᑐᔭᐅᓂᖓ 

ᐱᖓᔪᐊᑦ, ᒫᔾᔨ 18, 2020 – ᐅᓪᓗᖅ 3 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓃᑦ  

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 2-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᒪᑐᐃᕐᓂᖓᓄᑦ ᐅᖃᐅᓯᔅᓴᐃᑦ 

2. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᒃᓴᐃᑦ − ᐃᓚᐅᔪᓄᑦ ᐊᐱᖅᓱᕐᕕᒃᓴᐅᓂᐊᖅᑐᖅ ᐊᑐᓂ ᓴᖅᑭᔮᖅᑎᑕᐅᔪᒦᑦᑐᑦ 

ᐱᔭᕇᕌᖓᒥᒃ: 

a. ᐊᕙᑎᒋᔭᖅ ᓄᓇᖁᑎᒋᔭᖅ ᐃᓚᖃᖅᑐᒥ ᐊᓂᕐᓂᒃᓴᐅᑉ ᐱᐅᓂᖓᓂ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 

ᖃᐅᔨᓴᐃᓂᐅᔪᒥ, ᐊᓂᖅᓵᖅᑐᖅᐸᒃᑕᑦᑎᓐᓂᑦ ᖃᐅᔨᓴᐃᓂᕐᒥ, ᐊᑑᑎᓕᖕᓂ ᐊᐅᓚᑕᐅᓂᖓᓄᑦ 

ᐊᒻᒪᓗ/ᐅᕝᕙᓘᓐᓃᑦ ᓱᕋᐃᕐᔪᐊᖅᑐᖃᕐᓂᖅᐸᑦ ᖃᓄᐃᓕᐅᕐᓂᐊᕐᓂᖏᓐᓄᑦ ᐸᕐᓇᐅᑏᑦ (90 ᒥᓂᑦᓄᑦ) 

b. ᓄᓇᐅᑉ ᐊᕙᑎᖓ ᐃᓚᖃᖅᑐᒥ ᐃᔾᔪᕐᒥ, ᓄᓇᓂᑦ ᐋᖅᑭᒃᓯᒪᓂᖏᓐᓂ, ᐱᕈᖅᑐᐃᑦ ᐊᒻᒪᓗ ᐃᓚᒋᔭᐅᔪᑦ 

ᐊᐅᓚᑕᐅᓂᖏᓐᓄ ᐊᒻᒪᓗ/ᐅᕝᕙᓘᓐᓃᑦ ᓱᕋᒃᑕᐅᑦᑕᐃᓕᓂᕐᓂ ᐸᕐᓇᐅᑎᓂᑦ (90 ᒥᓂᑦᓄᑦ)  

c. ᓄᓇᐅᕐ ᐆᒪᔪᐃᑦ ᐃᓚᖃᖅᖢᑎᒃ ᑐᒃᑐᐃᑦ, ᑎᖕᒥᐊᑦ, ᐊᒻᒪᓗ ᓇᔪᖅᑕᐅᔪᑦ ᐊᒻᒪᓗ ᐃᓚᒋᔭᐅᔪᑦ 

ᐊᐅᓚᑕᐅᓂᖏᓐᓄ ᐊᒻᒪᓗ/ᐅᕝᕙᓘᓐᓃᑦ ᓱᕋᒃᑕᐅᑦᑕᐃᓕᓂᕐᓂ ᐸᕐᓇᐅᑎᓂᑦ ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᖑᔪᓄᑦ (120 ᒥᓂᑦᓄᑦ) 

3. ᐊᐱᖅᑯᑏᑦ ᐊᓯᖏᓐᓂ ᐱᔪᒪᓂᖃᖅᑐᓂᒃ ᐱᖃᑕᐅᔪᓂᒃ ᐅᕝᕙᓘᓐᓃᑦ ᐃᓄᓕᒫᓂᒃ 

ᐅᓪᓗᖅ 3 ᒪᑐᔭᐅᓂᖓ 

ᕿᑎᖅᑰᑦ, ᒫᔾᔨ 19, 2020 – ᐅᓪᓗᖅ 4 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓃᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 3-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᒪᑐᐃᕐᓂᖓᓄᑦ ᐅᖃᐅᓯᔅᓴᐃᑦ 

2. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᒃᓴᐃᑦ − ᐃᓚᐅᔪᓄᑦ ᐊᐱᖅᓱᕐᕕᒃᓴᐅᓂᐊᖅᑐᖅ ᐊᑐᓂ ᓴᖅᑭᔮᖅᑎᑕᐅᔪᒦᑦᑐᑦ 

ᐱᔭᕇᕌᖓᒥᒃ: 

a. ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖓᑦ ᐊᒻᒪᓗ ᑕᑯᔅᓴᐅᓂᖓ ᐱᑕᖃᕈᓐᓇᕐᓂᖓᓂ ᖃᐅᔨᓴᕐᓂᖅ, ᐱᓕᕆᐊᖑᔪᒧᑦ 

ᐊᒃᑐᐃᓂᐅᔪᓐᓇᖅᑐᑦ ᐃᓄᐃᑦ ᐃᓕᖅᑯᓯᖓᓂ, ᓄᓇᒥ ᐊᑐᕐᓂᕐᒥ ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ, ᐊᒻᒪᓗ 

ᓂᕿᒃᓴᖃᑦᑎᐊᕐᓂᕐᒧᑦ (60 ᒥᓂᑦᓄᑦ)  

b. ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᕙᑎ ᐊᒻᒪᓗ ᐊᑑᑎᓕᖕᓂ ᐊᐅᓚᑕᐅᓂᖓᓄᑦ 

ᐊᒻᒪᓗ/ᐅᕝᕙᓘᓐᓃᑦ ᓱᕋᐃᕐᔪᐊᖅᑐᖃᕐᓂᖅᐸᑦ ᖃᓄᐃᓕᐅᕐᓂᐊᕐᓂᖏᓐᓄᑦ ᐸᕐᓇᐅᑏᑦ ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᖑᔪᓄᑦ (60 ᒥᓂᑦᓄᑦ) 

3. ᐊᐱᖅᑯᑏᑦ ᐊᓯᖏᓐᓂ ᐱᔪᒪᓂᖃᖅᑐᓂᒃ ᐱᖃᑕᐅᔪᓂᒃ ᐅᕝᕙᓘᓐᓃᑦ ᐃᓄᓕᒫᓂᒃ 

ᐅᓪᓗᖅ 4 ᒪᑐᔭᐅᓂᖓ 

ᐅᓪᓗᑐᐃᓐᓇᖅ, ᒫᔾᔨ 20, 2020 – ᐅᓪᓗᖅ 5 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓃᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 4-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᒪᑐᐃᕐᓂᖓᓄᑦ ᐅᖃᐅᓯᔅᓴᐃᑦ 

2. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᒃᓴᐃᑦ − ᐃᓚᐅᔪᓄᑦ ᐊᐱᖅᓱᕐᕕᒃᓴᐅᓂᐊᖅᑐᖅ ᐊᑐᓂ ᓴᖅᑭᔮᖅᑎᑕᐅᔪᒦᑦᑐᑦ 

ᐱᔭᕇᕌᖓᒥᒃ: 

a. ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ, ᐱᕐᕈᓗᒃᑐᑦ ᐊᒻᒪᓗ ᐊᔪᓕᖅᑐᑦ ᐊᒻᒪᓗ ᐃᓚᒋᔭᐅᔪᑦ 

ᐊᐅᓚᑕᐅᓂᖏᓐᓄ ᐊᒻᒪᓗ/ᐅᕝᕙᓘᓐᓃᑦ ᓱᕋᒃᑕᐅᑦᑕᐃᓕᓂᕐᓂ ᐸᕐᓇᐅᑎᓂᑦ ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᖑᔪᓄᑦ (60 ᒥᓂᑦᓄᑦ) 

b. ᐊᑐᖅᐸᓪᓕᐊᓂᖅ ᐊᐅᓚᑦᑎᓂᕐᒥᑦ, ᐊᐅᓚᑦᑎᓂᕐᒥᑦ ᐸᕐᓇᐅᑏᑦ ᐊᒻᒪᓗ ᖃᐅᔨᒪᒋᐊᖅᓯᓂᐅᑉ ᐱᓕᕆᐊᖑᓂᖓ 

(45 ᒥᓂᑦᓄᑦ) 

3. ᐊᐱᖅᑯᑏᑦ ᐊᓯᖏᓐᓂ ᐱᔪᒪᓂᖃᖅᑐᓂᒃ ᐱᖃᑕᐅᔪᓂᒃ ᐅᕝᕙᓘᓐᓃᑦ ᐃᓄᓕᒫᓂᒃ 

4. ᐅᖃᐅᓯᖃᕐᓂᖅ ᐊᒻᒪᓗ ᕿᒥᕐᕈᓂᖅ ᑲᒪᓂᐊᖅᑑᑉ ᑲᔪᖏᖅᑕᐅᓯᒪᔪᑦ ᑎᑎᕋᖅᓯᒪᔭᖏ ᐊᒻᒪᓗ ᐊᓯᖏᑦ ᐋᔩᖅᑎᑦᑎᔨᓄᑦ 

ᐊᑲᐅᙱᓕᐅᕈᑕᐅᔪᓂᒃ ᐃᓱᒪᒋᔭᐅᓯᒪᔪᑦ  

5. ᒪᑐᕙᓪᓕᐊᓂᕐᒧᑦ ᐅᖃᐅᓯᒃᓴᑦ ᐋᔩᖅᑎᑦᑎᔨᓂᙶᖅᑐᒥ 

6. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB) ᒪᑐᕙᓪᓕᐊᓂᕐᒧᑦ ᐅᖃᐅᓯᒃᓴᑦ ᐊᒻᒪᓗ ᐅᖃᐅᓯᖃᕐᓂᖅ ᑭᖑᓪᓕᕐᒥᑦ 

ᐱᓕᕆᐊᖑᓂᐊᖅᑐᓂᒃ  

ᐅᓪᓗᖅ 5 ᒪᑐᔭᐅᓂᖓ 

  



 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 9 ᐅᑯᓇᖓᑦ 10 

ᐃᓚᓕᐅᔾᔭᐅᓯᒪᔪᖅ B 

 ᑎᑎᕋᖅᑕᐅᒋᐊᕐᖓᕈᑦ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒧ ᑲᑎᒪᔾᔪᑎᒃᓴᖅ  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ  

ᑲᑎᒪᔨᖏᑦ (NIRB)  

ᑎᑎᕋᒃᑕᐅᓯᒪᔪᑦ ᓈᓴᐅᑖ: 

08MN053 – ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒧᑦ ᐊᖏᕈᑎᒃᓴᓕᐊᖑᔪᒧᑦ 

ᑐᒃᓯᕋᐅᑎᓕᐅᖅᓯᒪᔪᖅ:  ᐹᕙᓐᓛᓐᑯᑦ ᓴᕕᕋᔭᒃᓴᓂᐅᖅᑎᒃᑯᑦ ᐅᔭᕋᖕᓂᐊᕐᕕᖓᓂ 

ᓇᒦᓛᕐᓂᖏᑦ:  ᑰᔭᓯ ᐃᒡᓗᕈᓯᖅ, ᐳᕉᐱᓱ ᐃᓐ, ᐃᖃᓗᐃᑦ, ᓄᓇᕗᑦ  

ᐅᓪᓗᖓ:   ᒫᔾᔨ 23-25, 2020 

ᐃᑲᕐᕋᖏᑦ: ᐃᑲᕐᕋᓕᒫᖏᑦ ᓇᓚᐅᑦᑖᖅᓯᒪᔪᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᐅᖃᖃᑎᒋᒍᑎᒃᓴᑦ ᐅᖃᓚᐅᑕᐅᓗᑎᒃ 

ᐊᓯᕈᒃᑎᑕᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB)-ᒃᑯᑦ ᐃᓱᒪᖅᓲᑎᒋᓗᓂᖏᑦ. 

ᐅᓐᓄᒃᑯᑦ ᑲᑎᒪᕐᑲᓂᕐᓂᕐᐅᔪᑦ ᐋᖅᑭᑦᑕᐅᔪᓐᓇᖅᑐᑦ ᑕᐃᒪᐃᒋᐊᖃᖅᑐᕆᔭᐅᒍᓂ ᐱᔭᕇᕐᓗᒋᑦ 

ᑲᑎᒪᔾᔪᑎᔅᓴᐃᑦ. 

ᓄᓇᓕᖕᓂᑦ ᐱᔾᔪᑎᐅᔪᒥᑦ ᑲᑎᒪᑎᑦᑎᓃᑦ:  9:00-ᒥ ᐅᓪᓛᒃᑯᑦ – 5:00-ᒧᑦ ᐅᓐᓄᓴᒃᑯᑦ 

 ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ   9:00-ᒥ ᐅᓪᓛᒃᑯᑦ 3:00-ᒧᑦ ᐅᓐᓄᓴᒃᑯᑦ  

 

ᒫᔾᔨ 23-24, 2020 – ᓄᓇᓕᖕᓂᑦ ᐱᔾᔪᑎᐅᔪᒥᑦ ᑲᑎᒪᑎᑦᑎᓃᑦ 

ᒪᑐᐃᖅᑕᐅᓂᖓ 

1. ᒪᑐᐃᖅᓯᓂᖅ ᑐᒃᓯᐊᕐᓂᒃᑯᑦ 

2. ᑐᙵᓴᐃᓂᕐᒧᑦ ᐅᖃᐅᓯᒃᓴᑦ ᒪᐃᔭᒋᔭᐅᔪᒧᑦ ᐃᖃᓗᓐᓂ (5 ᒥᓂᑦᓄᑦ)  

3. ᒪᑐᐃᕐᓂᖓᓄᑦ ᐅᖃᐅᓯᒃᓴᐃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᓐᓂ (30 ᒥᓂᑦᓄᑦ) 

a. ᐱᓕᕆᐊᖑᔪᒪᔪᑦ ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ ᐊᒻᒪᓗ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 

b. ᓇᐃᓈᕈᑎᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐱᓕᕆᔪᑎᖏᓐᓂᑦ ᐊᒻᒪᓗ 

ᐃᓱᒪᒋᔭᐅᒃᑲᓐᓂᕐᓂᖓᑕ ᖃᓄᐃᓕᖓᓂᖓ 

c. ᑐᓴᖅᑕᐅᑎᑕᐅᓂᖏᑦ ᑲᑎᒪᔭᖅᑐᖃᑕᐅᓯᒪᔪᑦ 

d. ᓇᐃᓈᖅᓯᔪᑎᑦ ᑲᑎᒪᔾᔪᑎᒃᓱᓂᑦ 

e. ᑲᑎᒪᓂᐅᔪᒧᑦ ᐊᑐᖅᑕᐅᓂᐊᖅᑐᑦ  

ᓄᓇᓕᖕᓂᑦ ᐱᔾᔪᑎᐅᔪᒥᑦ ᑲᑎᒪᑎᑦᑎᓂᖅ  

4. ᑲᒪᓂᐊᖅᑐᑦ ᓇᐃᓪᓕᒋᐊᖅᓯᒪᔪᒃᑯᑦ ᓴᖅᑭᔮᖅᑎᑕᐅᔪᒦᑦᑐᑦ – ᐱᒋᐊᕐᓂᖓ ᐊᒻᒪᓗ ᓇᐃᒡᓕᒋᐊᖅᓯᒪᔪᖅ 

ᑐᒃᓯᕋᐅᑎᓕᐅᖅᓯᒪᔪᖅ. ᓴᖅᑭᔮᖅᑎᑕᐅᔪᒦᑦᑐᑦ ᐋᖅᑭᒃᓱᖅᓯᒪᓪᓗᐊᖅᑐᑦ ᐱᓕᕆᐊᖑᔫᑉ ᐃᓗᓕᖓᓃᑦᑐᓂᒃ ᐊᒻᒪᓗ 

ᐃᓚᖃᕐᓗᑎᒃ ᖃᐅᔨᔭᐅᓯᒪᔪᑦ ᖃᐅᔨᓴᖅᑕᐅᔪᓂᒃ ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᓯᒪᔪᑦ/ᐋᖅᑭᒃᑕᐅᓯᒪᔪᓪᓗ ᐅᓪᓗᒥᒧ 

ᐊᑐᓂ ᐃᓗᐊᓃᑦᑐᓄ (90 ᒥᓂᑦᓄᑦ) 

5. ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᐊᐱᖅᓱᕐᓂᖏ ᑲᒪᓂᐊᖅᑐᓂ ᐅᕝᕙᓘᓐᓃᑦ ᐋᔩᖅᑎᑦᑎᔨᓂ 

6. ᐊᐱᖅᑯᑏᑦ ᐅᕝᕙᓘᓐᓃᑦ ᐅᖃᐅᓯᒃᓴᐃᑦ ᐃᓄᓕᒫᓂᒃ ᑲᒪᓂᐊᖅᑐᓄᑦ ᐅᕝᕙᓘᓐᓃᑦ ᐋᔩᖅᑎᑦᑎᔨᓄᑦ  

ᒪᑐᓂᖅ ᐅᓪᓗᖅ 2-ᖓᓂ ᐊᒻᒪᓗ ᓄᓇᓕᖕᓂᒥᐅᑕᐃᑦ ᑲᑎᒪᑎᑕᐅᓗᑎᒃ 

ᐱᖓᔪᐊᑦ, ᒫᔾᔨ 25, 2020 – ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 

ᒪᑐᐃᖅᑕᐅᓂᖓ (ᑲᔪᓯᔪᖅ ᐅᓪᓗᖅ 2-ᒥ): 

1. ᒪᑐᐃᖅᓯᓂᖅ ᑐᒃᓯᐊᕐᓂᒃᑯᑦ 

2. ᐅᖃᐅᓯᒃᓴᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᓐᓂ, ᕿᒥᕐᕈᓂᖅ ᑲᑎᒪᔾᔪᑎᒃᓴᓂᒃ ᐊᒻᒪᓗ ᑲᑎᒪᓂᐅᔪᒧᑦ 

ᐊᑐᖅᑕᐅᓂᐊᖅᑐᑦ 

 

 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 



 

 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 10 ᐅᑯᓇᖓᑦ 10 

3. ᓇᓗᓇᐃᖅᓯᓂᖅ ᑭᓱᑐᐃᓐᓇᓂ ᐊᑲᐅᙱᓕᐅᕈᑕᐅᔪᓂᒃ ᑐᓗᕈᑕᐅᔪᓂᒃ ᑲᔪᓯᒋᐊᒃᑲᓐᓂᕐᓂᕐᒥ ᐃᓄᓕᒫᓄᑦ 

ᑐᓵᓂᖃᕐᓂᐊᖅᑐᓂᒃ (ᑕᒪᐃᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᐊᒻᒪᓗ/ᐅᕝᕙᓘᓐᓃᑦ 

ᐋᔩᖅᑎᑦᑎᔩᑦ) 

4. ᐅᖃᐅᓯᖃᕐᓂᖅ ᐊᒻᒪᓗ ᑲᑎᒪᑎᑦᑎᓂᖅ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ ᐊᐅᓚᓂᖏᓐᓂ − ᐱᖃᑕᐅᔪᑦ ᐊᒻᒪᓗ 

ᐋᔩᖅᑎᑦᑎᔩᑦ ᑭᐳᒦᑦᑐᑦ ᐱᕕᒃᓴᖃᖅᑎᑕᐅᓂᐊᖅᑐᑦ ᐅᖃᕈᓐᓇᕐᓗᑎᒃ ᐅᑯᓂᖓ: 

i. ᐅᓪᓗᖅ ᓯᕘᕋᒋᔭᐅᔪᖅ, ᐃᑲᕐᕋᖓ, ᐋᖅᑭᒃᓯᒪᓂᖓ, ᐊᒻᒪᓗ ᓇᒦᓛᕐᓂᖓ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ 

ᑲᔪᓯᒋᐊᒃᑲᓐᓂᕐᓂᐊᕐᓂᖓ; 

ii. ᐅᓪᓗᕐᓯᐅᑎᓂᑦ ᑭᐳᒃᑎᓐᓂᕐᒥ ᑎᑎᖅᑲᓂᒃ ᐊᒻᒪᓗ ᑐᓴᒐᒃᓴᓂᒃ ᐱᔪᒪᓂᐅᔪᓂᒃ ᐃᓄᓕᒫᓄᑦ ᑐᓵᓂᖃᕐᓂᐊᖅᑐᑦ 

ᐱᒋᐊᓚᐅᖅᑳᖅᑎᓐᓇᒍ; 

iii. ᓇᓗᓇᐃᖅᓯᓂᖅ ᐋᔩᖅᑎᑦᑎᔩᑦ ᑲᔪᖏᖅᑕᐅᓯᒪᔪᓄᑦ ᑎᑎᕋᖅᓯᒪᔭᖏᓐᓂ; 

iv. ᐊᑲᐅᙱᓕᐅᕈᑕᐅᔪᓂᒃ ᐋᖅᑭᒃᓱᐃᓂᖅ ᑐᓵᓂᖃᕐᓂᐊᖅᑐᓄᑦ ᐊᒻᒪᓗ ᓈᓗᓇᐃᖅᓯᓂᖅ ᐱᔪᒪᓂᖃᖅᑐᓂᒃ 

ᐱᖃᑕᐅᔪᓂᒃ ᑐᓵᓂᖃᕐᓂᐊᖅᑐᓂᒃ ᐃᓚᐅᖃᑕᐅᓗᓂ; 

v. ᐱᓕᕆᔾᔪᓯᐅᔪᑦ ᒪᓕᒃᑕᐅᔭᕆᐊᖃᖅᑐᑦ ᑐᓵᓂᖃᕐᓂᐊᖅᑐᑦ ᐃᓗᐊᓂ; 

vi. ᐱᖁᑏᑦ, ᐅᖃᐅᓯᖅ, ᑐᑭᓕᐅᕆᔩᑦ, ᐃᓄᒃᑎᑑᓕᖅᑕᐅᓂᖏᑦ ᐊᒻᒪᓗ ᑎᑎᕋᖅᑕᐅᖏᑕ ᒪᓕᒋᐊᖃᖅᑕᖏᑦ; 

vii. ᐊᓯᖏᓪᓗ ᐱᔾᔪᑎᖃᖅᑐᑦ ᐃᑲᔫᑎᐅᔪᓐᓇᖅᑐᑦ ᐱᔭᕆᐊᑭᓪᓕᑎᕆᓂᕐᒥᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᒥ.  

5. ᒪᑐᕙᓪᓕᐊᓂᕐᒧᑦ ᐅᖃᐅᓯᒃᓴᑦ ᐱᖃᑕᐅᔪᓂᙶᖅᑐᓂᒃ 

6. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB) ᒪᑐᕙᓪᓕᐊᓂᕐᒧᑦ ᐅᖃᐅᓯᒃᓴᖏᑦ ᐊᒻᒪᓗ ᑭᖑᓪᓕᕐᒥᑦ 

ᐱᓕᕆᐊᖑᓂᐊᖅᑐᓂᒃ  

7. ᒪᑐᓯᔾᔪᑎᒥᑦ ᑐᑦᓯᐊᕐᓂᖅ  

ᐅᓪᓗᖅ 3 ᒪᑐᔭᐅᓂᖓ* 

 

*ᖃᐅᔨᒪᔭᕆᐊᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)-ᒃᑯᑦ ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓂᕐᒥ 3:00-ᒥ 

ᐅᓐᓄᒃᑯᑦ ᒪᑐᓯᓂᕐᒥ ᐱᔪᒪᓂᖃᖅᑐᑦ ᐱᖃᑕᐅᔪᑦ ᐱᕕᒃᓴᖃᖁᓪᓗᒋ ᐊᖏᕐᕋᒧ ᖃᖓᑕᕕᒃᓴᖏᓐᓄ ᐃᑭᔪᓐᓇᕐᓂᖅ ᐊᔪᕐᓇᙱᖁᓪᓗᒋ 


